
Мавзӯи интихобшуда аз ҷиҳати илмӣ ва амалй хеле муҳим ва 

мубрам буда, ба яке аз масъалаҳои ҳалталаби иқгисодиёти ҷумҳурӣ 

бахшида шудааст. Таҷриба нишон медиҳад, ки ҳоло дар шароити рушди 

босуръати низоми иттилоотй фаъолияти савдои чакана барои эҷоди 

иқтисоди рақамӣ ва вокуниши мувофиқ ба вазъияти зудтағйирёбанда ба 

ширкатҳо нисбат ба рақибон бартарии назаррас медиҳад. Рушди 

босуръати хидматрасонии тиҷоратӣ ва рушди савдои чакана дар 

Ҷумҳурии Тоҷикистон рақобатро байни корхонаҳои тиҷоратӣ шадидтар 

мекунад, ки боиси ҷустуҷӯн бартариҳои нави рақобатӣ, аз ҷумла имкони 

истифодаи технологияҳои иттилоотӣ, нармафзор ва платформаҳо барои 

коркарди оперативии массивҳои бузурги маълумот мегардад. Омӯзиши 

таъсири истифодаи технологияҳои иттилоотй дар бахши савдои чакана 

мавзӯи тадқиқотро боз ҳам муҳимтар месозад.

Ҳадафи тадқиқот таҳлили дурнамои истифодаи технологияҳои 

иттилоотй дар татбиқи лоиҳаҳои инноватсионӣ, инчунин таҳияи тавсияҳо 

оид ба баланд бардоштани иқтидори рақамӣ дар мисоли савдои чакана 

мебошад. Асоси методологии тадқиқотро усулҳои таҳлили иқтисодӣ ва 

мантиқӣ, усули системавй, синтез, баёни масъалаи наздикшавӣ, усули 

декомпозитсия, моделсозии иқтисодию математикӣ ташкил медиҳанд. 

Асоси назариявӣ ва методологии тадқиқотро корҳои илмӣ, коркардҳои 

методологии олимони варзидаи ватанӣ ва хориҷӣ ва заминаи ҳуқуқӣ дар



соҳаи савдои чакана ташки л медиҳанд. Ҳалли масъалаҳои илмй бо 

истифода аз таҳлили интиқодй, ҷамъбасти илмй ва системасозй дар 

омӯзиши моҳияти категорияи «иқтидори кадрй», «сармояи инсонй», 

«рақамикунонй» амалй карда шуд. Натиҷаҳои таҳқиқот, хулосаҳо ва 

тавсияҳо бо истифода аз равиши комплексй асоснок карда шуданд.

Дар автореферат натиҷаи илмй муайян намудани хусусиятҳои 

асосии категорияҳои «иқтидори кадрй», «сармояи инсонй», «иқтисоди 

рақамӣ» ва тавзеҳи ин мафҳумҳо бо назардошти миқёс ва субъектҳои 

савдои чакана, хусусияти "иқтидори кадрй", моделсозии арзёбии 

иқтидори кадрй ва сатҳи рақамикунонӣ ва таҳияи амсилаи иқтисодӣ - 

риёзии арзёбии салоҳиятҳои кормандони савдои чакана дар шароити 

рақамикунонӣ мебошад. Илова бар ин, аз ҷониби муаллиф модели 

стратегии идоракунии иқтидори кадрии савдо дар шароити иқтисоди 

рақамӣ таҳия шудааст.

Омӯзиши соҳаи савдои чакана имкон медиҳад, ки ба хулосае омад, 

ки он яке аз соҳаҳои қабулкунандаи навовариҳои гуногун боқӣ мемонад. 

Рақамикунонй ва иттилоотонии савдои чакана суръат гирифта истодааст 

ва ҳоло барои корхонаҳои чакана зарур аст, ки вазифаҳои ҷорӣ ва 

стратегии марбут ба имкониятҳо ва дурнамои навро ҳал кунанд. 

Вокуниши мувофиқ ба вазъияти зудтагйирёбанда дар саноати чакана ба 

ширкатҳо нисбат ба рақибон бартарии назаррас медиҳад. 

Трансформатсияи рақамӣ имрӯз на танҳо ҷорӣ намудани технологияҳои 

нави иттилоотй, балки тагйир до дани равандҳои бизнес, сатҳи нави 

ҳамкорӣ бо шарикон ва истеъмолкунандагон, ҷорй намудани системаи 

нави идоракунии тиҷорат ва фаъолият мебошад. Натиҷаҳои ба даст 

овардаи муаллифи тадқиқот метавонад барои ҷомеаи илмй, 

мутахассисони ширкатҳои бузург ва марказҳои таҳлилй муфид бошад, ки 

барои онҳо баланд бардоштани рушди иқтидори кадрии савдои чакана 

дар шароити ташаккули иқтисоди рақамй манфиати касбй мебошад.



Нуқтаҳои барои ҳимоя пешниҳодшаванда, дар худ ифодаи нави 

донишҳои илмии ин соҳаро инъикос намуда, чи гунае, ки аз автореферат 

бармеояд, дар раванд ва натиҷагирии таҳқиқот асоснок гардидаанд ва 

исботи худро ёфтаанд.
Аз муҳтавои автореферат бармеояд, ки муаллиф бо дарки баланди 

мафҳум ва мубрамии мавзӯи таҳқиқот унсурҳои таҳқиқотро мушаххас 

пешниҳод намуда, кушишҳо ҷиҳати расидан ба натиҷаи иҷроиши онҳо ва 

имкони бадаст овардани навгониҳои асарбахши илмию амалиро дар 

автореферат бо тартиби муайян нишон додааст.

Қайд кардан ба маврид аст, ки дар автореферат баъзе камбудиҳо 

ва эродҳо ба чашм мерасанд, аз ҷумла:

1. Дар автореферат ба андешаи муаллиф имрӯз, бисёре аз 

корхонаҳои Ҷумҳурии Тоҷикистон истифодаи технологияҳои рақамиро 

ҳамчун як вазифаи соф технологй қабул мекунанд, дар ҳоле ки 

парадигмаи рақамисозии ҷорй дар он аст, ки на он қадар технология 

тагйир меёбад, балки худи системаи идоракунии сармояи инсонии 

корхона бояд рушд намояд. Беҳтар мегардид, агар муаллиф ташаккули 

системаи идоракунии сармояи инсониро дар шакли ягон механизм таҳия 

менамуд?

2. Муаллиф таъкид намудааст, ки аз руи андешаи мутахассисон 

метавон хулоса кард, ки сатҳи рақобат ба рушди савдои чакана бештар 

таъсир мерасонад. Таъсири хурдтарин, аз рӯи натиҷаҳои пурсиши 

коршиносон, такмилдиҳии ихтисоси кормандони савдои чакана мебошад. 

Хубтар мешуд, агар самтҳои такмилдиҳии ихтисоси кормандони савдои 

чакана нишон дода мешуданд?

3. Дар автореферат хатогиҳои имлой ва техникй низ мушоҳида 

мегарданд.

Пешниҳодҳо ва эродҳои дар ин ҷо баррасишуда, на он қадар ҷиддӣ 
буда, характери тавсиявӣ доранд, ба мазмун ва муҳтавои кори илмии 

мазкур таъсири манфиии худро намерасонанд.



Бояд зикр намуд,ки автореферата такризшаванда дар мавзӯи 

«Идоракунии рушди иқтидори кадрии савдои чакана дар шароити 

ташаккули иқтисоди рақамй: назария, методология ва амалия», аз 

рӯи натиҷаҳои илмй ва амалии худ ҷавобгӯи талаботи бандҳои 31 ва 33-и 

“Тартиби додани дараҷаҳои илмй”, ки бо Қарори Ҳукумати Ҷумҳурии 

Тоҷикистон аз 30 июни соли 2021, №267 тасдиқ гардидааст, таҳия карда 

шудааст. Аз ин лиҳоз, муаллифи диссертатсия М ирзоалиев 

А бдураш ид А бдунабиевич барои дарёфти дараҷаи илмии доктори 

илмҳои иқтисодӣ аз рӯи ихтисоси 08.00.12 — Иқтисодиёти меҳнат 

арзанда мебошад.

